
 

 

ТАНИЛЦУУЛГА 

“Хүүхдийн зусланд хэрэгжүүлэх хөгжлийн 
хөтөлбөр, төслийг санхүүжүүлэх журам”-
ын төсөл боловсруулах тухай 
 

      Монгол Улсын Засгийн газрын 2020-2024 оны үйл ажиллагааны хөтөлбөрт 
Хүүхдийн амралт, чөлөөт цагийг зөв боловсон өнгөрүүлэх хөгжлийн үйлчилгээг 
хүүхдийн зуслангийн үйл ажиллагаанд нэвтрүүлэх зорилт дэвшүүлсэн.  

Манай улсад 2023 оны 01 дүгээр сарын байдлаар төрийн болон орон нутгийн 
өмчийн 20, хувийн хэвшлийн 28, нийт 43 зуслан үйл ажиллагаа явуулж, жилд 
дунджаар 70 гаруй мянган хүүхдийг хөгжлийн үйлчилгээнд хамруулж байна. 

Хүүхдийн зуслангийн үйл ажиллагаа. Ерөнхий шаардлага MNS5633:2019 
Монгол Улсын стандартад “Үзэсгэлэнт байгаль, цэвэр орчинд байрласан, олон улс, 
үндэстний хүүхэд, өсвөр үе, залуучуудын эрхийг дээдэлсэн, тэдний амрах, хөгжих, 
оролцох, чөлөөт цагаа зөв зохистой өнгөрүүлэх хөгжлийн хөтөлбөрийг хэрэгжүүлж, 
хүүхдэд ээлтэй, аюулгүй ногоон орчныг бүрдүүлсэн үйлчилгээний байгууллагыг 
хүүхдийн зуслан гэнэ.” гэж тодорхойлсон.  

Хөдөлмөр, нийгмийн хамгааллын сайдын 2019 оны А/150 дугаар тушаалаар 
“Хөгжлийн жишиг хөтөлбөр”-ийг баталж, түүнд нийцүүлэн боловсруулсан хөгжлийн 
хөтөлбөрүүдийг хэрэгжүүлэхэд 2019 онд  10 зусланд 152,2 сая, 2020 онд 11 зусланд 
235 сая, 2022 онд 17 зусланд 154,6 сая төгрөгийн дэмжлэг үзүүлээд байна. 

Хүүхдийн хөгжил, хамгааллын хөтөлбөрийн төсвийн зарцуулалтын үр ашигтай 
байдалд хийсэн дүн шинжилгээний тайлан, зөвлөмжид хүүхдийн хөгжил, хамгааллын 
хөтөлбөрийн зардлыг төлөвлөх, хуваарилах аргачлал байхгүй нь төсвийн 
зарцуулалтын үр дүнд сөргөөр нөлөөлж байна. Мөн хүн ам, хүүхдийн болон эрсдэлт 
нөхцөл байдлын тоон үзүүлэлтэд тулгуурласан төсвийн хуваарилалт хийх 
шаардлагатай талаар зөвлөмж гарсан. Үүнийг үндэслэн “Хүүхэд хамгааллын 
үйлчилгээг санхүүжүүлэх аргачлал, үйлчилгээний зардлын норматив”-ыг Хөдөлмөр, 
нийгмийн хамгааллын сайд, Сангийн сайдын хамтарсан 2022 оны А/23/27 дугаар 
тушаалаар батлан хэрэгжүүлж байна.  

Хүүхдийн эрхийн тухай хуулийн 12 дугаар зүйлийн 12.1.4 дэх хэсэгт Хүүхдийн 
зусланд хэрэгжүүлэх хөгжлийн хөтөлбөр, төслийг өмчийн хэлбэр харгалзахгүй 
санхүүжүүлэх журмыг Засгийн газар батлахаар заасны дагуу журмын төслийг 
боловсруулж, Засгийн газрын гишүүдэд танилцуулсан. Тус төсөлд 2020 онд Сангийн 
сайдаас “Хуульд хүүхдийн зусланд хэрэгжүүлэх хөгжлийн хөтөлбөрийг нэг хүүхдэд 
ногдох хувьсах зардлаар санхүүжүүлнэ гэж заагаагүй тул хувийн хэвшлийн 
зуслангийн хөгжлийн хөтөлбөр, төслийг үнэлж дүгнэх, зөвхөн шилдэг 5 хүртэл 
төслийг тодорхой мөнгөн дүнгээр санхүүжүүлэхээр өөрчилж журмын төслийг дахин 
боловсруулах.” саналыг ирүүлсэн. 

Иймд уг саналд нийцүүлэн хүүхдийн зусланд хэрэгжүүлэх хөгжлийн 
хөтөлбөрөөс сонгон шалгаруулж, “Хүүхэд хамгааллын үйлчилгээг санхүүжүүлэх 
аргачлал, үйлчилгээний зардлын норматив”-ыг баримтлан санхүүжүүлэхээр журмын 
төслийг дахин боловсруулаа. Журмын төслийг “Монголын үндэсний зуслангуудын 
холбоо”-ны төлөөллөөр хэлэлцүүлэн саналыг тусгаад байна. 

Хөгжлийн хөтөлбөр, төсөл хэрэгжүүлж буй зусланг өмчийн хэлбэр 
харгалзахгүйгээр санхүүжүүлэх журмыг баталж хэрэгжүүлснээр хүүхэд хууль ёсны 
хөгжих эрхээ эдлэх орчин нөхцөл сайжрахын зэрэгцээ зуслангийн үйл ажиллагаа 
эрхлэх байгууллагын үйл ажиллагаа олон нийтэд нээлттэй болж, нийгмийн 
хариуцлага нэмэгдэх хөшүүрэг болно.  

 

ХӨДӨЛМӨР, НИЙГМИЙН ХАМГААЛЛЫН ЯАМ 



 

 

 

 

Төсөл  

МОНГОЛ УЛСЫН ЗАСГИЙН ГАЗРЫН  

ТОГТООЛ 

 

2023 оны ... дугаар         Улаанбаатар 

Журам батлах тухай 

 

Хүүхдийн эрхийн тухай хуулийн 12 дугаар зүйлийн 12.1.4-т заасныг үндэслэн 
Монгол Улсын Засгийн газраас ТОГТООХ нь: 

1. “Хүүхдийн зусланд хэрэгжүүлэх хөгжлийн хөтөлбөр, төслийг санхүүжүүлэх 
журам”-ыг хавсралт ёсоор баталсугай. 

2. Зусланд хэрэгжүүлэх хөгжлийн хөтөлбөр, төслийг энэхүү журмын дагуу 
санхүүжүүлж ажиллахыг Хөдөлмөр, нийгмийн хамгааллын сайд /Х.Булгантуяа/-д 
даалгасугай.  

3. Журмын хэрэгжилтэд хяналт тавьж ажиллахыг Хөдөлмөр, нийгмийн 
хамгааллын сайд /Х.Булгантуяа/, аймаг, нийслэлийн Засаг дарга нарт үүрэг 
болгосугай. 

 

 

ГАРЫН ҮСЭГ 

 

 

 

 

 

 

 

 

 

 

 

 

 



 

 

 

Төсөл 

Засгийн газрын 2023 оны .... дугаар 
тогтоолын хавсралт 

 

ХҮҮХДИЙН ЗУСЛАНД ХЭРЭГЖҮҮЛЭХ ХӨГЖЛИЙН  
ХӨТӨЛБӨР, ТӨСЛИЙГ САНХҮҮЖҮҮЛЭХ ЖУРАМ  

 

Нэг. Нийтлэг үндэслэл 

1.1.Хүүхдийн эрхийн тухай хуулийн 12 дугаар зүйлийн 12.1.4-т заасан хүүхдийн 
амралт, чөлөөт цагийг хөгжилд чиглүүлэх бодлогыг дэмжиж, хүүхдийн зуслан 
(цаашид “зуслан” гэх)-д хэрэгжүүлэх хөгжлийн хөтөлбөр, төсөл (цаашид “хөтөлбөр” 
гэх)-ийг өмчийн хэлбэр харгалзахгүй санхүүжүүлэх, түүнд шаардагдах зардлыг 
төлөвлөхтэй холбогдон үүсэх харилцааг энэ журмаар зохицуулна.  

1.2. Хөтөлбөрийг санхүүжүүлэхдээ Төсвийн тухай хууль, Хүүхдийн эрхийн тухай 
хууль болон холбогдох бусад хууль тогтоомж, энэ журмыг баримтална. 

Хоёр. Зусланд хэрэгжүүлэх хөтөлбөр, төсөл 

2.1. Хөтөлбөрийн бүтэц, агуулга, зохион байгуулалт, арга зүй боловсруулах 
үлгэрчилсэн жишиг загварыг хүүхдийн асуудал эрхэлсэн төрийн захиргааны төв 
байгууллага батална. 

2.2. Зуслангийн үйл ажиллагаа эрхлэх байгууллага нь Хүүхдийн зуслангийн үйл 
ажиллагаа. Ерөнхий шаардлага MNS5633:2019 Монгол Улсын стандартын 10 дугаар 
зүйл,  энэ журмын 2.1-д заасан үлгэрчилсэн жишиг хөтөлбөртэй нийцүүлэн өөрийн 
зусланд тухайн жилд хэрэгжүүлэх хөтөлбөр, үйл ажиллагааны төлөвлөгөөг баталж, 
хэрэгжүүлнэ.  

2.3.Хөтөлбөрт хүүхэд, өсвөр үеийнхэнд мэдлэг, чадвар эзэмшүүлэх, эерэг 
хандлага, эх оронч үзлийг төлөвшүүлэхэд чиглэсэн доорх агуулгыг тусгасан байна:  

2.3.1.өөрийгөө илэрхийлэх, зөв  шийдвэр гаргах; 
2.3.2.бусдын ялгаатай байдалд хүндэтгэлтэй  хандах;  
2.3.3. цахим орчны зохистой хэрэглээ, хорт зуршлаас зайлсхийх; 
2.3.4.эх орны түүх соёл, үндэсний уламжлалаа танин мэдэх, тэдгээрт 

хүндэтгэлтэй хандах; 
2.3.5.хүрээлэн буй байгаль орчноо хамгаалах;  
2.3.6.хүүхдийн онцлогт тохирсон тэгш хамруулах, бие даах чадвар 

эзэмшүүлэх; 
2.3.7.осол, аюулын талаар анхдагч зөв ойлголт өгөх, аливаа аюултай 

хортой үзэгдэл, эрүүл ахуйн талаар анхан шатны мэдлэг олгох. 

Гурав. Хөтөлбөр сонгон шалгаруулах  

3.1.Хүүхдийн асуудал эрхэлсэн төрийн захиргааны байгууллага нь тухайн 
жилийн батлагдсан төсвөөс хөтөлбөрийг санхүүжүүлэх хязгаарыг жил бүрийн 02 
дугаар сарын 05-ны өдрийн дотор батална. 

3.2.Хүүхдийн асуудал эрхэлсэн төрийн захиргааны байгууллага нь хөтөлбөрийн 
сонгон шалгаруулалтыг дараах үе шаттай зохион байгуулна: 

 



 

 

3.2.1.хөтөлбөрийг сонгон шалгаруулах чиг үүрэг бүхий хүүхдийн 
зуслангийн чиглэлээр үйл ажиллагаа явуулдаг төрийн болон төрийн бус, мэргэжлийн 
байгууллагын төлөөллөөс бүрдсэн 7-оос доошгүй хүний бүрэлдэхүүнтэй Ажлын хэсэг 
(цаашид “Ажлын хэсэг” гэх)-ийг байгуулан ажиллуулах; 

3.2.2.жил бүрийн 05 дугаар сарын 01-ний өдрийн дотор хөтөлбөрийн санал 
хүлээн авах; 

3.2.3.Ажлын хэсгийн зохион байгуулалтыг хангаж, хөтөлбөрийг сонгон 
шалгаруулах; 

3.2.4.шалгарсан хөтөлбөр хэрэгжүүлэгчтэй жил бүрийн 05 дугаар сарын 25-
ны өдрийн дотор гэрээ байгуулах, гүйцэтгэлийг хангуулах.  

 
3.3. Ажлын хэсэг нь хөтөлбөрийг сонгон шалгаруулахдаа энэ журмын хавсралт 

шалгуур үзүүлэлт, аргачлалаар үнэлж, авсан онооны дарааллын дагуу эрэмбэлэх 
бөгөөд журмын 3.1-д заасан төсвийн хязгаарт багтаан сонгоно. 

3.4. Хөтөлбөр хэрэгжүүлэх зуслан нь дараах шалгуурыг хангасан байна:  

3.4.1.“Хүүхдийн зуслангийн үйл ажиллагаа Ерөнхий шаардлага 
MNS5633:2019” Монгол Улсын стандартыг хангасан Стандарт, хэмжил зүйн газрын 
тохирлын гэрчилгээтэй байх; 

3.4.2.хөтөлбөрийг хэрэгжүүлэх орчин нөхцөл, хэрэглэгдэхүүнийг 
бүрдүүлсэн байх; 

3.4.3.хөтөлбөрийг хэрэгжүүлэх хүний нөөцтэй байх.  
  

Дөрөв. Хөтөлбөрийн санхүүжилт 
 

4.1.Хөтөлбөрийн санхүүжилт нь багшийн цалин хөлс, сургалтын 
хэрэглэгдэхүүний зардлаас бүрдэнэ.  

4.2.Хөтөлбөрийн нэг ээлжид олгох санхүүжилт нь 1,650,000 (нэг сая зургаан зуун 
тавин мянга) төгрөгөөс ихгүй байна.  

/Тайлбар: Хөдөлмөр, нийгмийн хамгааллын сайд, Сангийн сайдын А/23/27 
дугаар хамтарсан тушаалын 3 дугаар хавсралтаар баталсан “Урьдчилан сэргийлэх 
үйлчилгээний зардлын суурь, индекс”-ийг үндэслэн багшийн 1 өдрийн хөлс 40,000 
төгрөг, хүүхдийн 1 өдөрт хэрэглэх сургалтын хэрэглэгдэхүүний  зардал 2500 төгрөг, 
хөтөлбөрт хамрагдах хүүхдийн тооны хязгаар 50 хүүхэд, хугацаа 10 хоногоор тооцсон 
болно./ 

4.3.Нэг зуслангийн 3 хүртэлх хөтөлбөрт санхүүжилт олгож болно. 

4.4.Хүүхэд тухайн ээлжид 1-ээс илүүгүй хөтөлбөрт хамрагдана. 

4.5.Хөтөлбөрийн 1 ээлжид хамрагдах хүүхдийн тоо 30-50, хугацаа 7 хоногоос 
багагүй байна. 

4.6.Хэрэгжүүлсэн хөтөлбөрийн тоо, хэрэгжилтийн тайлан, гүйцэтгэлийг 
харгалзан дараа сарын 20-ны өдрийн дотор санхүүжилтийг олгож болно.  

4.7. Хөтөлбөрт санхүүжилт олгох ээлжийн тоо жилд 8-иас, нийт санхүүжилтийн 
хэмжээ 13,200,000 (арван гурван сая хоёр зуун мянга) төгрөгөөс ихгүй байна.   

 
 



 

 

Тав.Хөтөлбөрийг хэрэгжүүлэхэд оролцогчдын эрх, үүрэг 

5.1.Хүүхдийн асуудал эрхэлсэн төрийн захиргааны байгууллага нь сонгон 
шалгаруулалт зохион байгуулах, санхүүжилтийг олгох хүрээнд дараах эрх, үүргийг 
хэрэгжүүлнэ: 

5.1.1.хөтөлбөрийн санал хүлээн авах; 
5.1.2.Ажлын хэсгийн хурлыг зохион байгуулах, хөтөлбөр сонгон 

шалгаруулах ажилд дэмжлэг үзүүлэх; 
5.1.3.Ажлын хэсгийн саналд үндэслэн шалгарсан хөтөлбөр 

хэрэгжүүлэгчтэй гэрээ байгуулах; 
5.1.4.хөтөлбөрийн хэрэгжилтэд хяналт тавьж, үр дүнг тооцох, эдгээртэй 

холбогдсон мэдээ, тайлан гаргах; 
5.1.5.хөтөлбөрт хамрагдсан хүүхдийн болон бусад шаардлагатай 

судалгаа, мэдээллийг нэгтгэн бүртгэж, нэгдсэн санг хөтлөх. 

5.2.Зуслангийн үйл ажиллагаа эрхлэх этгээд нь хөтөлбөрийг хэрэгжүүлэх 
хүрээнд дараах чиг үүргийг хэрэгжүүлнэ: 

5.2.1.өөрийн зусланд хэрэгжүүлэх хөтөлбөр, үйл ажиллагааны төлөвлөгөөг 
баталж, хүүхдийн асуудал эрхэлсэн төрийн захиргааны байгууллагад хүргүүлэх; 

5.2.2.хөтөлбөр шалгарсан тохиолдолд энэ журамд заасан хугацаанд 
хүүхдийн асуудал эрхэлсэн төрийн захиргааны байгууллагатай гэрээ байгуулах; 

5.2.3.хөтөлбөрийн хэрэгжилтийг зохион байгуулж, гэрээний үүргийг бүрэн 
хангах; 

5.2.4.үйл ажиллагааны болон санхүүгийн тайланг сарын сүүлийн өдрөөр 
тасалбар болгон дараа сар бүрийн 05-ны өдрийн дотор хүүхдийн асуудал эрхэлсэн 
төрийн захиргааны байгууллагад тайлагнах; 

5.2.5.санхүүжилтийг зориулалтын дагуу зарцуулах.   

Зургаа. Хяналт-шинжилгээ, үнэлгээ 

6.1.Хөтөлбөрийн хэрэгжилтийн явцын үнэлгээг жил бүрийн 07 дугаар сарын 05-
ны өдрөөс өмнө аймаг, нийслэлийн хүүхдийн хөгжлийн асуудал хариуцсан 
байгууллага мэргэшсэн иргэний нийгмийн байгууллагатай хамтран зохион байгуулна.  

6.2.Аймаг, нийслэлийн хүүхдийн хөгжлийн асуудал хариуцсан байгууллага нь 
хөтөлбөрийг хэрэгжүүлсэн зуслангийн үйл ажиллагааны болон санхүүгийн нэгдсэн 
тайланг хүлээн авч хяналт-шинжилгээ, үнэлгээ хийж, хүүхдийн хөгжлийн асуудал 
эрхэлсэн төрийн захиргааны байгууллагад тухайн жилийн 10 дугаар сарын 01-ний 
өдрийн дотор ирүүлнэ. 

6.3.Хүүхдийн хөгжлийн асуудал эрхэлсэн төрийн захиргааны байгууллага нь   
үндэсний хэмжээний тайлан, мэдээг нэгтгэж, хэрэгжилтэд хяналт-шинжилгээ үнэлгээ 
хийж, үр дүнг хүүхдийн хөгжлийн асуудал эрхэлсэн төрийн захиргааны төв 
байгууллагад тухайн жилийн 10 дугаар сарын 15-ны өдрийн дотор танилцуулна.  

 

Долоо.Бусад 

7.1.Хүүхдийн хөгжлийн асуудал эрхэлсэн төрийн захиргааны байгууллага болон 
аймаг, нийслэлийн хүүхдийн хөгжлийн асуудал хариуцсан байгууллага нь хууль 
тогтоомж, стандартын шаардлагад нийцүүлээгүй үйл ажиллагаа явуулсан, 



 

 

хариуцлага алдсан, хүүхдийн эрхийг зөрчсөн, гэрээний үүргээ биелүүлээгүй зусланд 
хариуцлага тооцож, санхүүжилтийг зогсоох хүртэл арга хэмжээ авна. 

7.2.Баримт бичгийг хуурамчаар үйлдсэн, бүрдүүлсэн бол учирсан хохирлыг 
буруутай этгээдээр нөхөн төлүүлж, холбогдох хууль тогтоомжид заасны дагуу 
хариуцлага хүлээлгэнэ. 

7.3.Энэ журмыг зөрчсөн албан тушаалтанд хуульд заасан хариуцлага 
хүлээлгэнэ. 

---оОо--- 

 

 

 

  



 

 

Хүүхдийн зусланд хэрэгжүүлэх хөгжлийн 
хөтөлбөр, төслийг санхүүжүүлэх журмын 
хавсралт 

 
 

ХҮҮХДИЙН ХӨГЖЛИЙН ХӨТӨЛБӨРИЙГ ҮНЭЛЭХ 
 ШАЛГУУР ҮЗҮҮЛЭЛТ, АРГАЧЛАЛ 

 
1. “Хүүхдийн хөгжлийн хөтөлбөр”-ийг хэрэгжүүлэх зуслангийн үйл ажиллагааг  үнэлэх 

шалгуур, үзүүлэлтүүд 

 Шалгуур 
Зусланд заавал хөтлөх баримт 

бичиг 
Үнэлгээ 

Зуслангийн эрхэм зорилго, зорилт Хүүхэд хамгааллын бодлогын баримт 
бичиг, Үйлчилгээний баримт бичиг 
хөтлөлт, Үйлчилгээнд тавигдах 
шаардлага, Зуслангийн дотоод журам, 
Байгууллагын хөгжлийн хөтөлбөр 
 

10  9  8  7  6 
Зуслангийн хүүхэд хамгааллын 
бодлогын баримт бичиг 

10  9  8  7  6 

Зуслангийн эрхэм зорилго нь 
хүүхдийн эрх, хамгааллын бодлогын 
баримт бичгийн уялдаа холбоог 
тайлбарлах 

10  9  8  7  6 

Зуслангийн үйл ажиллагаа явуулж 
ирсэн туршлага 

Зуслангийн танилцуулга 10  9  8  7  6 

Хөгжлийн хөтөлбөрийг хэрэгжүүлж, 
өөрийн онцлог, нөхцөлд тохируулан 
хэрэгжүүлсэн байдал 

Хөгжлийн хөтөлбөр, хөтөлбөр 
хэрэгжүүлэх төлөвлөгөө, жилийн 
ажлын төлөвлөгөө, Зуслангийн үйл 
ажиллагааны болон санхүүгийн жилийн 
тайлангууд 

10  9  8  7  6 

Зуслан өөрийн хэрэгжүүлэх 
хөгжлийн хөтөлбөрийн талаар 
хүүхэд, олон нийтэд сурталчилж, 
мэдээлэл хүргэдэг арга хэлбэрүүд 

Зуслангийн нөлөөллийн ажлын 
төлөвлөлт, тайлан 

10  9  8  7  6 

Хэрэгжүүлсэн хөгжлийн хөтөлбөртөө 
үнэлгээ хийдэг байдал  

Жилийн болон ээлжийн үйл 
ажиллагааны төлөвлөлтийг 
боловсруулсан болон хэлэлцүүлсэн 
үйл явц, Үйлчлүүлэгч хүүхдүүд, эцэг 
эхчүүдийн сэтгэл ханамжийн үнэлгээ 

10  9  8  7  6 

Хөгжлийн хөтөлбөрийг хэрэгжүүлэх 
төлөвлөлт, аргачлал  

Зуслангийн үйл ажиллагааны 
төлөвлөгөө жилээр болон ээлж тус 
бүрээр төлөвлөсөн байдал 

10  9  8  7  6 

Хөгжлийн хөтөлбөрт хамрагдсан 
хүүхдүүдэд гарсан өөрчлөлт, үр дүн 

Хөгжлийн хөтөлбөрийг хэрэгжүүлэхээс 
өмнө болон дараа нь амрагч 
хүүхдүүдээс авсан танин мэдэхүйн 
үнэлгээ, хэмжүүр 

10  9  8  7  6 

1-р хэсгийн нийлбэр оноо, хувь Авбал зохих оноо 90             Авсан оноо ... 

Хүүхдийн амралтын байр орчин 
нөхцөл нь хүүхдийн зуслангийн 
стандарт шаардлага хангасан 
байдал 

Амрагч хүүхдүүдийн өрөө тасалгаа 
хүчин чадал, эрүүл ахуй нөхцөл, 
аюулгүй байдал 

10  9  8  7  6 

Хөгжлийн хөтөлбөрийг хэрэгжүүлэх 
санхүүжилт, үйлчилгээ хүргэх 
санхүүгийн эх үүсвэр, орлого 
зарлагаа төлөвлөх, хэрэгжүүлэхэд 
зуслангийн хамт олон ямар 
хэлбэрээр оролцдог 

Санхүүгийн тайлан баланс, батлагдсан 
төсөв, төсөл, эдгээрийг хэлэлцсэн 
хурлын тэмдэглэл 

10  9  8  7  6 

Хөгжлийн хөтөлбөрийн 
хэрэгжилтийн талаар 
үйлчлүүлэгчийн сэтгэл ханамжийн 
үнэлгээ 

Үйлчлүүлэгч хүүхдүүдээс авсан сэтгэл 
ханамжийн судалгаа, түүний 
боловсруулалт, үр дүнгийн дагуу авсан 
арга хэмжээ 

10  9  8  7  6 



 

 

Амарсан хүүхдийн тоо, насны 
ангилал  

Тусгай хүснэгтээр 10  9  8  7  6 

 
2-р хэсгийн нийлбэр оноо, хувь Авбал зохих оноо 40          Авсан оноо ... 

Хөгжлийн хөтөлбөрийг хэрэгжүүлэх 
мэргэжилтэн, багийн бүрэлдэхүүн 

Зуслангийн багш, ажилтнуудын ажилд 
орсон тушаал, нэрс, хөдөлмөрийн гэрээ 

10  9  8  7  6 

Мэргэжилтэн, багш болон бусад 
боловсон хүчний  мэргэшсэн байдал, 
ур чадварыг илтгэх баримт нотолгоо 

Багш нарын мэргэжлийн сургууль 
төгссөн диплом, мэргэжил 
дээшлүүлсэн гэрчилгээ, эрх бүхий 
байгууллагаас зохион байгуулах 
сургалтад хамрагдсан байна 

10  9  8  7  6 

Хүүхэдтэй ажиллаж буй хугацаа, 
туршлага 

 Гэрээний биелэлт 10  9  8  7  6 

Хүүхэд хамгааллын чиглэлээр багш, 
ажилтнуудаа мэргэшүүлж буй 
хөтөлбөр, туршлага 

Хүний нөөцийн бодлого, хөтөлбөр, 
төлөвлөгөө 

10  9  8  7  6 

Хөгжлийн хөтөлбөртэй холбоотой 
тухайн байгууллагад ирж байсан 
гомдол, санал, шийдвэрлэсэн 
байдал 

Зуслангийн дотоод журам, Гомдол 
санал, шийдвэрлэсэн байдал, үйл 
ажиллагааны тайлан 

10  9  8  7  6 

3-р хэсгийн нийлбэр оноо, хувь Авбал зохих оноо 50          Авсан оноо ... 

Нийт оноо 180                             Авсан оноо ... 

 

2. Хүүхдийн хөгжлийн хөтөлбөрийг үнэлэх үнэлгээний шалгуур үзүүлэлт 

Хөгжлийн хөтөлбөрийн шаардлага Үнэлгээний шалгуур 
 

Үнэлгээ 

Хөтөлбөрийн зорилт нь хүүхдэд 
олгох мэдлэг-мэдээлэл, чадварын 
үр дүнг тодорхойлсон, хүүхдийн 
хөгжлийн хэрэгцээнд нийцсэн байна.  
Хөтөлбөрийн зорилго, зорилт нь 
Хүүхдийн эрхийн тухай хууль, 
Хүүхэд хамгааллын тухай хууль 
бусад хууль, тогтоомж, стандарттай 
нийцсэн байна.  

- Хөгжлийн хөтөлбөрийн хүрэх үр дүн 
гийн талаар мэргэжлийн байгууллагын  
санал, зөвлөмжийг авсан байдал; 

- Хөтөлбөрийн зорилго, зорилт нь 
Хүүхэд хамгааллын бодлого, 
зуслангийн эрхэм  зорилго, хууль, 
журамтай уялдсан байдал; 

- Хөгжлийн хөтөлбөрийн төслийг 
хэлэлцүүлж, авсан санал дүгнэлт, 
түүнийг тусгасан байдал. 

10  9  8  7  6 

Хөгжлийн хөтөлбөрийн агуулга, 
хүрэх үр дүн нь хүүхдийг  
төлөвшүүлэх боломжтой байна.  
 
 

- Хөтөлбөрийн үр дүнг чадвар чадамж 
хэлбэрээр илэрхийлсэн байдал; 

- Дэд сэдвийн агуулга нь хөтөлбөрийн 
үр дүнтэй уялдсан байдал; 

- Хөтөлбөрийн үр дүнг тодорхойлохдоо 
Хүүхдийн хөгжлийн жишиг хөтөлбөр 
болон гарын авлага, хууль, журам, 
стандарттай нийцүүлсэн байдал 

10  9  8  7  6 

Хөгжлийн хөтөлбөрийг хэрэгжүүлэх 
арга зүй нь хөтөлбөрийн зорилго, 
зорилттой нийцсэн байна. 
Хүүхдэд олгох мэдлэг-мэдээлэл, ур 
чадварыг оролцооны болон 
хүүхдийн хөгжлийн давуу чанарт 
тулгуурласан зарчмаар хүргэх 
боломжтой байх 

- Хөгжлийн хөтөлбөрийг хэрэгжүүлэх 
арга зүйг боловсруулахад ашигласан 
заавар зөвлөмж; 

- Хүүхдийн хөгжлийн хэрэгцээний 
талаар хийгдсэн суурь 
судалгаануудыг ашигласан байдал. 

10  9  8  7  6 

Хөгжлийн хөтөлбөрийн талаар 
хүүхэд, олон нийтэд мэдээлдэг байх.  
Хөгжлийн хөтөлбөрийг 
боловсруулах, төлөвлөхөд хүүхэд 
өөрөө оролцсон, оролцох 
боломжтой байх. 

- Хөгжлийн хөтөлбөрийн талаар олон 
нийтэд нээлттэй түгээсэн байдал; 
(вэбсайт, тараах материал гэх мэт) 

- Хөгжлийн хөтөлбөрөө олон нийтэд 
танилцуулж, сурталчилж санал авч 
тусгасан байдал. 

10  9  8  7  6 

Хүүхдийн насны онцлогт тохируулан 
боловсруулсан үйл ажиллагаа нь 
хөгжлийн хөтөлбөрийн үр дүнд хүрэх 
боломжтой  байна.  

- Хүүхэд өөрийн хөгжил, насны онцлогт 
тохируулан хөгжлийн хөтөлбөрийг 
сонгох боломж. 

10  9  8  7  6 

Хүүхдийн хөгжил, төлөвшил, 
хандлагад гарч буй өөрчлөлтийг 
ажиглаж, дүн шинжилгээ хийдэг 
байх. 

- Багшийн хүүхэдтэй ажилласан 
тэмдэглэл, жишээ  

- Хүүхдийн хөгжил төлөвшил, зан 
үйлийг үнэлэх үнэлгээний 
аргачлалуудыг ашигласан байдал 

10  9  8  7  6 

Хүүхдийн сөрөг зан үйлийг өөрчлөх 
чиглэлээр үйлчилгээ үзүүлдэг. 
Хүүхдийн хөгжлийг дэмжсэн 
үйлчилгээ үзүүлдэг байх. 

Хүүхдийн хөгжлийн түвшинг үнэлэх, 
амрагч хүүхдүүд эцэг эхчүүдээс 
сэтгэл ханамжийн судалгаа авдаг 
байна.  

- Батлагдсан судалгааны арга зүйтэй 
эсэх. (хүүхдийн хөгжлийн түвшин, 
асуудал, хэрэгцээг үнэлэх асуумж, 
тестийн судалгаа, сэтгэл ханамжийн 
судалгааны маягт гэх мэт)  

- Амрагч хүүхдүүдээс авах сэтгэл 
ханамжийн судалгааны маягт, хүүхдэд 
зориулсан хөтөлбөр, үйлчилгээг 
үнэлсэн байдал. 

Зуслангийн багш нь хүүхдийг 
хөгжлийн хөтөлбөрийн хүрэх үр дүнг 
хангах боломжийг олгохуйц 
хөтөлбөрийн агуулга, мэдлэгийг 
бүрэн эзэмшсэн байна.  

- -Үндсэн болон туслах багш нарын товч 
анкет, дипломын хуулбар, гэрчилгээ; 

- Хүний нөөцийн бодлого; (ажилд авах 
г.м.) 

- Багшийн  хөгжилд зориулсан үйл 
ажиллагааны төлөвлөгөө, хэрэгжилт;  

- -Багшийн боловсруулсан хөгжлийн 
хөтөлбөрийн дэд сэдвийн агуулга; 

- Хүүхдийн зусланд ажиллах багшид 
тавигдах шалгуурыг хангасан багшлах 
боловсон хүчний нөөц. 

Багш нар хүүхэдтэй ажиллах, 
шаардлагатай тохиолдолд хүүхэд 
хамгааллын үйлчилгээ үзүүлэх 
чадвартай байна. 
Хүүхдийн хөгжлийн хөтөлбөрийг 
боловсруулах, үнэлэх, сайжруулах 
чадвартай байна. 

Зуслангийн байр танхим, тоглоомын 
талбай, хэрэглэгдэхүүн, тоног 
төхөөрөмж нь хөгжлийн хөтөлбөрийн 
шаардлагад нийцсэн байна.  

- Одоо ашиглагдаж байгаа тоног 
төхөөрөмж, техник хэрэгсэл эд 
хогшлын жагсаалт; 

- Нэмэлт хэрэглэгдэхүүний талаарх 
хэрэгцээ шаардлагын судалгаа; 

- Нэг хүүхдэд оногдох хэрэглэгдэхүүний  
тооцоо; 

- Хөтөлбөрт суурилсан төсөв. Үүнд 
төрийн болон хувийн салбараас орж 
ирэх  орлого, мөн зардлын тооцоо 
багтана. 

Хөгжлийн хөтөлбөр бусад эх 
үүсвэрээс санхүүжилт татдаг байна.  
Хүүхдийн хөгжлийн ур чадваруудыг 
олгох үйл ажиллагааг бэхжүүлэх 
төсөвтэй байна. 
Хөгжлийн хөтөлбөрийг хэрэгжүүлэх 
төлөвлөгөөтэй байна. 
Хөгжлийн хөтөлбөрт өөрийн болон 
хөндлөнгийн үнэлгээ хийж, тогтмол 
сайжруулдаг байна. 

Нийлбэр оноо ....        Авбал зохих оноо 90                Авсан оноо ... 
Нийт оноо   270                           Авсан оноо ...                 Нийт оноо, хувь 

